
سۆز

له‌نێو ئاسۆی چاوه‌کانتا
      شتێک نییه وه‌دی‌نه‌که‌م

ده‌ تۆش به سۆزی چاوانت

      وه‌ره وه‌ژوور دڵم‌که‌وه 
تاکو منیش له پێشوازییت

باوه‌شی گه‌رمی پڕ سۆزمت

                 بۆ بکه‌مه‌وه ..

نهێنییه‌کانمت به‌گوێدا
             بچرپێنم :
دووریی و غوربه‌تی رابردووم

     ئه‌‌شق و ئاوازی ئه‌مێستام 

     سۆز و ئه‌وینی داهاتووم..

               هه‌مووی تێکڕا، 

هۆ گوڵه‌که‌م               

ئه‌من هه‌رگیز              

له‌ ناسین و هه‌بوونی تۆ    

             سارد نابمه‌وه،

ئه‌ی ئه‌وه نییه              

له نێو چاوی خوماری تۆ

ئیلهامی شیعر و سۆزی خۆم

             ده‌هۆنمه‌وه !
سه‌رمه‌ستیی
له ئه‌ندێشه‌ی بێ‌هۆشیمدا

دونیا ده‌که‌م            

                   به‌ کاسێتێک چه‌پڵه‌ڕێزان 

                      به به‌هه‌شتێک له‌دیو زه‌مه‌ن، 

گه‌لۆ وه‌رن               

وه‌رن ئێوه‌ش    

        له‌ پێده‌شتی جیهانی من 

                                 جیهانی وون .. بارگه بخه‌ن

         بێ‌‌ مه‌ی ، بێ ماچ ، بێ رامووسان ..

                          سه‌رمه‌ست‌ده‌بن.
payzeehmed@hotmail.co.uk






